
Eskola Kirolak haurtzaro eta nerabezaro garaian 
hezkuntza integralean egiten duen ekarpena argia 
da gaur egun. Kirol jarduerak garrantzi handia du 
garapen pertsonala zein herritarren bizikidetza eta 
parte hartzea hobetzeko balioak transmititzen eta, 
hori dela medio, giza garapena sustatzeko elemen-
tua da kirol jarduera; horretaz gozatu ahal izatea 
ez zaio ezein haurri kendu behar. Horrez gain, adin 
horietan kirol jarduerei lotutako esperientzien ka-
litateak kirola egiten jarraitzeko edo kirola egiteari 
uzteko ondorengo erabakietan duen eragina aintzat 
hartuz, eskola adinean kirol eskaintzara iristeko sar-
bidea ez ezik kalitatea hobetzeko ere erakunde pu-
blikoek duten kezka oso zilegi da.

Gizarte garaikideetan kirola egitea obesitatea zein 
bizimodu sedentarioegien ondoriozko beste osa-
sun nahasmendu batzuk saihesteko eta horien 
aurka borrokatzeko tresnarik eraginkorrenetako 
bat bihurtu da; izan ere, aipatutako bizitza estilo 
sedentarioegiek hainbat komunitate gero eta la- 
tzago jotzen dituzte, tartean baita eskola garaiko 
haurrak ere. 

Espainian eskola ikasleen kirol ohiturei buruzko 
gaur egungo azterketek (Pasos azterketa, 2019; 
Pasos azterketa, 2022) argi utzi dute, lehenik 
eta behin, ez direla betetzen Osasunaren Mundu 
Erakundeak (OME) ezarritako jarduera fisikoaren 
gutxieneko mailak, egunero  hirurogei minutuz 
jarduera fisikoa egitean finkatutakoak. Errealitate 
horrek bereziki emakumeei erasaten die. Bigarre-
nik, haur eta nerabeek gehiegizko pisua daukate; 
alderdi hori bizi kalitatearekin dago lotuta, eta % 
33,4ra iristen da; mutilei neurri handiagoan erasa-
ten die. Hirugarrenik, azken hiru urteetan kezka, 
tristezia eta zorigaizto sentimenduek gora egin 
dute, eta % 19,5etik % 32,2ra igo dira; kasu hone-
tan, emakumeei neurri handiagoan erasaten diete. 
Azkenik, pantailak adituek gomendatu baino as-
koz gehiago erabiltzen dira, batez ere asteburue-
tan.

Datu hauek guztiek, lo orduen gomendioak ez be-
tetzearekin lotuta, errealitate kezkagarria bizi dugu-
la adierazten dute, eta errealitate horretan haur eta 
nerabeek jarduera fisikoa egitea sustatzea komeni 
dela, elkarrekintza sozialeko jarduerak berreskura- 
tzea sustatzeko. Hala, jarduera fisikoa egitea faktore 
erabakigarri bihurtzen da bizitza estilo aktiboa lor- 
tzeko, gazteen garapen fisiko, psikologiko eta sozial 
osasungarria errazteko. 

Hezkuntza Fisikoa, maila teorikoan bizitza ziklo 
osoan mugimendu jarduera, kirol jarduera eta kirol 
ohitura iraunkorren inguruko zaletasuna areago- 
tzeko rol erabakigarria garatzera deitu zena, egoera 
gero eta ahulagoan eta zalantzatiagoan dago nahi-
taezko hezkuntza sistemaren esparruan. Hezkuntza 
curriculumean gero eta denbora tarte txikiagoak 
eskaintzen zaizkio, eta, horren ondorioz, ezinezkoa 
da hezkuntza tresna gisa eskatzen zaizkion helbu-
ruak lortzea, eta, are gehiago, egoera sedentarioak 
saihesteko OME Osasunaren Mundu Erakundea 
bezalako nazioarteko erakundeek gutxieneko gisa 

gomendatutako kirol jarduera eta jarduera fisikoen 
eguneko hirurogei minutuak osatzea bermatzea 
(OME, 2010). 

Horregatik, kirol jardueraren egoera eta eskola ikas-
leen aisialdian duen garrantzia ezagutzea lagunga-
rria da erakundeek gaur egun lanerako daukaten 
agertokia ezagutu eta horretan sakondu dezaten. 
Horixe da, hain justu ere, azterlan honen helburua. 
Bizkaiko Foru Aldundiko Euskara, Kultura eta Kirol 
Saileko Kirol Zerbitzuak bultzatuta, Bizkaiko eskola 
ikasleen eskolaz kanpoko kirol ohiturak ezagutzea 
du xede, bai kirol antolatuari, bai antolatu gabe-
koari (librea edo espontaneoa ere deitzen dena) 
dagokienez. Aipatutako helburua bat dator erabat 
Bizkaiko Lurralde Historikoko eskola ikasleen ar-
tean kirol eskaintza sustatu, erraztu, antolatu eta 
arautzeko foru erakundeak duen misioarekin, modu 
horretan, kirol ohitura sortzeko, ikasleen artean 
kirola egiteko aukera desberdinak asetzeko eta 
hezkuntza garapena osatzeko. Misio hori betetze-
ko oinarritzat hartuko da Bizkaiko Eskola Kirolaren 
errealitatea ez ezik lurraldeko ikasleek haien kontu-
ra, hau da, kirol egitura edo erakundeetatik kanpo 
egiten duten kirol ohiturak ere bikain ezagutzea. 
Are gehiago, Bizkaiko Foru Aldundiak lurraldeko 
eskola ikasleen artean kirola egitea orokortu nahi 
izateak kirolik egiten ez duten ikasleen ehunekoa 
argitzea ere  ekarriko du.  

Horrez gain, COVID-19ak eragindako mundu mai-
lako pandemiaren ondoren, helduen artean (berezi-
ki gazte eta nerabeen artean) behera egin du egu-
neroko jarduera fisikoaren mailak, eta gora egin du, 
halaber, sedentarismo mailak (Castañeda-Babarro 
et al., 2020). Horregatik, ezinbestekoa da Bizkaiko 
eskola ikasleen kirol ohiturak ondo ezagutzea, lu-
rraldeko haurrek egiten duten kirolaren egoera op-
timizatzera bideratutako estrategiak diseinatzeko.

Azkenik, azterketan inplikatutako ikastetxe, irakas-
le eta ikasle guztiei zuzendutako gure esker hitzak 
adierazi behar ditugu, zintzotasunez, lankidetzan 
aritzeko prest agertu baitira. Euren laguntzarik gabe 
azterlan hau ezinezkoa litzateke. Halaber, eskerrak 
eman nahi dizkiogu Bizkaiko Foru Aldundiko Eus-
kara, Kultura eta Kirol Saileko Kirol Zerbitzuarekin 
lotutako pertsonen lantaldeari, iradokizun eta ekar-
pen egokiak egiteagatik, giltzarri izan baitira proiek- 
tu hau arrakastaz osatzeko.

HELBURUAK
Azterketa honek Bizkaiko eskola ikasleen eskolaz 
kanpoko kirol ohiturak sakon ezagutzea du hel-
buru, kirol antolatua zein antolatu gabeko kirola 
aintzat hartuz. Azterketa honetan antolaketa ba-
ten barruan eta jarduera gidatuko duen ardura-
dun heldu baten zaintzapean, eskolaz kanpo eta 
gutxienez astean behin egiten den kirola ulertzen 
da kirol jarduera antolatu gisa. Bestalde, antolatu 
gabeko kirol jarduera modu autonomoan edo li-
breki egiten diren kirol jarduerei dagokie, edozein 
antolaketa modutatik kanpo, eskola ordutegitik 
kanpo eta jardueraz arduratuko den heldu baten 
zaintzarik gabe. Azterketa honetan “eskola ordu-
tegitik kanpo” esatean hezkuntza arautuaren egi-
turetatik kanpoko eguneroko denborei egiten zaie 
erreferentzia. Eta, horrenbestez, kategoria horren 
barruan sartzen dira eskolan sartu aurreko denbo-
rak, eskolak bukatu ondoren astean zehar, astebu-
ruetan edo oporretan geratzen diren tarteak. Esko-
la adinean kirola egiteko bi modu horien (antolatua 
eta antolatu gabekoa) alderdi konfiguratzaileak 
sakon ezagutu nahi dira. Baina, halaber, aipatu-
tako modalitateetan kirolik egiten ez duten eskola 
ikasleen komunitatea identifikatu eta aztertzea ere 
ezinbestekoa da ikerketa honetan. Kirolik egiten 
ez duten ikasleak dira. Segmentu bereziki garran-
tzitsua osatzen dute, eskola adinean kirola egitea 
sustatzeko edozein esku hartze estrategia erabil 
dezaketelako. 

Horrez gain, azterketa honetan ikasleei zuzendu-
tako galdera sorta bat ere prestatu da, COVID-
19aren pandemiaren aurreko aldiarekin erkatuta 
kirol ohituren aldaketen berri izateko. Helburua 
pandemia aurretik kirolen bat egiten ote zuten 
jakitea eta ohitura horrek gaur egunera arte izan 
duen bilakaeraren berri izatea da; hala, kirola egi-
teko prozesuan izandako eragina aztertu ahalko 
da, baita kirola egiten ez jarraitzeko arrazoiak ze-
haztu edo kirol modalitatearen balizko aldaketak 
eragin dituzten arrazoiak aztertu ere. Bidenabar, 
pandemia bukatu ondoren kirola egiten hasi diren 
ikasleei eta kirol modalitate horiei buruzko datuak 
aurkeztuko dira, baita kirolari kopuruari dagokio-
nez eta Bizkaiko Foru Aldundiak eskainitako Eskola 
Kiroleko kirol jardueren katalogoko kirol jardue-
ren aukerak diren edo ez ere. Bestalde, pandemia 
bukatu ondoren egiten hasi diren kirol jardueren 

entitate arduradunak adieraziko dira, baita kirol 
jarduera horiek egiteko espazioak ere. 

Aipatutako helburu orokorra lortzeko ezinbestekoa 
izango da berariazko zenbait helburu zehatz lor- 
tzea, Bizkaian eskola ikasleek egiten duten kirol jar-
dueraren argazki fidagarria izateko. 

Berariazko lehen helburua kirol antolatua, antolatu 
gabekoa edo biak egiten dituzten edo bietako bat 
ere ez egiten ez duten eskola ikasleen segmentuak 
zedarritzea izango da. Multzo horiek identifikatu 
ondoren, multzo horietako bakoitzean sakontze-
ko ahalegina egingo da, karakterizatuz jarduera 
bakoitza (egindako jarduera kopurua, modalitate 
ohikoenak, kirol jarduera hori egiten duten ikasleen 
kopurua, zein espaziotan egiten den eta Eskola Ki-
roleko kirol eskaintzako jarduerak diren edo ez, eta 
zein diren entitate arduradunak), aztertutako jar-
dueren denbora dimentsioa aztertzea (maiztasu-
na, asteroko dedikazioaren ordu kopurua), eskola 
ikasleen kirol jardueren alderdi soziala (konpainia), 
antzemandako oztopoak eta kirol antolatua edo an-
tolatu gabekoa egiten jarraitzeko asmoa, baita ikas-
leekin komunikatzeko entrenatzaileak erabilitako 
hizkuntza ere. 

Kirolik egiten ez duten ikasleen taldeari dagokionez, 
haien kirol historiak berreraiki eta, hala badagokio, 
kirolik ez egiteko edo egiteari uzteko arrazoiak az-
tertzea da helburua, baita etorkizunean kirola egiten 
hasteko edo horretara bueltatzeko asmoaren berri 
izatea ere. Analisi hauetako bakoitzak dimentsio 
hirukoitza izango du, emaitzak funtsezko hiru al-
dagairen arabera aztertuko baitira: generoa, pres-
takuntza zikloa eta, horrenbestez, ikasleen adina 
Derrigorrezko Hezkuntzaren etapa bakoitzean eta, 
azkenik, ikasleak joaten diren ikastetxeen titularta-
suna publikoa, pribatua edo itunpekoa den. 

Azken berariazko helburua Bizkaiko eskola ikas-
leen kirol jardueraren indizea egitean datza, kirol 
jarduerak lurralde honetan eskola ikasleen artean 
duen ezarpen soziala argitzea ahalbidetuko duena. 
Indizea gako izango da kolektibo horren sedenta-
rismoaren eragina ere ezagutzeko; hala, zenbait 
galdera ere jaso dira, pandemia aldiari dagokionez 
kirol ohituren aldaketen berri izateko, COVID-19aren 
pandemiaren ondorioz.

ARGITU BEHARREKO GAIAK
Bizkaian eskola ikasleen zein ehunekok egiten du 
kirol antolaturen bat? Zein eragileren bidez egiten 
dute? Noizero? Astero zenbat ordu eskaintzen diz-
kiote? Non egiten dute? Norekin? Zein dira gehien 
egiten diren kirolak? Zein garrantzi du lehiak? Esko-
la ikasleen zein ehunekok egiten du antolatu gabeko 
kirolen bat? Nork egiten du modu antolatuan, eta 
nork antolatu gabe? Eskola ordutegitik kanpo kirol 
antolatua eta antolatu gabekoa egitea eragozten 
duen zailtasunik ba al dago? Ikasleek etorkizunean 
kirola egiten jarraitzeko asmoa daukate? Zein izan-
go lirateke kirola egiteari uzteko arrazoiak? Zein da 
kirolik egiten ez duten ikasleen ehunekoa? Zein dira 
kirolik ez egiteko arrazoiak? Zein da Bizkaiko ikas-
leen artean kirola egiteko indizea? Eta sedentaris-
moarena? Eta, aipatutako guztia aldatu al da 2017az 
geroztik?

Horrez gain, pandemiak ikasleen kirol ohiturak alda-
tu al ditu? Kirol gehiago edo gutxiago praktikatzen 
al dute? Zein dira pandemia bukatu ondoren kirola 
egiteari uzteko arrazoiak?

Bizkaiko ikasleei buruzko alderdi horien berri izatea 
erabakigarria izango da ikasleen kirol ohituretan sa-
kontzeko eta gaur egungo egoera hobetzen lagun-
duko duten estrategiak eta esku hartzeak martxan 
jarri ahal izateko.

METODOLOGIA

Ikerketa hau diseinu kuantitatibopean egin da, eta 
datuak inkesta bidez jaso dira. Zehazki esateko, az-
terketa honen emaitzak datuak modu primarioan az-
tertzetik eratorri dira, Bizkaiko eskola populazioaren 
kirol ohituren 2017ko txostena egiteko Deustuko 
Unibertsitateko Aisiako Ikaskuntzen Institutuko Ai-
sialdi eta Giza Garapena ikerkuntza taldeak ad hoc 
prestatutako galdetegi bat banatzearen ondorioz. 
Aurretiazko galdetegi horri txosten hau prestatu 
duen Deustuko Unibertsitateko Sport & Society iker-
keta taldeak pandemia egoerari buruzko zenbait gai 
gehitu zizkion. Azken bertsioa prestatzeko Bizkaiko 
Foru Aldundiko Euskara, Kultura eta Kirol Saileko 
Kirol Zerbitzuarekin lotutako pertsonen lankidetza 
jaso da; bildutako ekarpenak bereziki garrantzitsuak 
izan dira galdetegia ongi osatzeko eta sakondu nahi 

ziren alderdiei erantzuteko, Bizkaiko ikasleen kirol 
ohiturei dagokienez.

Neurketa tresna

Bizkaiko eskola ikasleen kirol ohiturei buruzko gal-
detegiak 42 item dauzka guztira, bost multzo tema-
tiko handitan banatuta; galdera irekiak zein itxiak 
daude. Tartean, galdera objektiboak zein izaera 
subjektiboa daukaten galderak daude. Galdera ho-
riei esker, behar den informazioa jaso da azterketa 
honen xedea aztertzeko, alegia, Bizkaiko ikasleen 
kirol jardueran sakontzeko. Azterketa honi esker, 
ikasleen kirol jardueren ohituren berri modu oroko-
rrean izango dugu, baina baita beste hiru alderdi 
zehatz hauek aintzat hartuz ere: generoa, adina eta 
prestakuntza zikloa, eta ikasleek ikasten duten ikas-
tetxearen titulartasuna.  Jarraian, erabilitako galde-
tegia osatzen duten multzo bakoitza laburbildu da:

•	 Galdetegiko lehen multzoan ikastetxeko datu 
orokorrak eta galdetegia erantzun duten ikas-
leen identifikazio datuak bildu dira (Ikastetxe-
ko datuak eta identifikazio datuak).

•	 Bigarren multzoak, kirol jardueren interesa-
ri buruzkoak (kirola egiten dutenak eta kiro-
lik egiten ez dutenak), Bizkaiko eskola ikas-
leek egiten duten kirol jarduerara gerturatzea 
ahalbidetuko duen informazioa lortzea du 
xede. Lehia gustatzen ote zaien, ikas ordueta-
tik kanpo kirola egiten duten eta egiten dutena 
baino kirol gehiago egitea gustatuko litzaie-
keen jakitea da galderen helburua, baita kirola 
egiten duten haien inguruko eta horretara ani-
matzen duten pertsonen berri izatea ere. Mul- 
tzo hau kirola egiten dutenek zein kirolik egiten 
ez dutenek erantzungo dute.

•	 Hirugarren multzoak, Eskola orduetatik kan-
poko kirol jarduna (soilik kirola egiten dute-
nentzat) izenekoak, bi atal ditu: Lehen atalean 
eskola ordutegitik kanpo egindako kirol jar-
duera antolatuari buruzko datuak bildu dira. 
Hala, antolaketa edo erakunde baten esparru 
barruan eta pertsona arduradun baten zain- 
tzapean egiten diren jardueretan sakondu nahi 
da. Ikasleei kirol jarduera antolaturik egiten du-
ten galdetu zaie, zein kirol modalitatetan, nork 
antolatzen dituen eta non egiten duten. Horrez 

gain, beste alderdi batzuetan ere sakondu da, 
esaterako kirolaren denbora dimentsioa, lehia, 
oztopoak antzematea eta hurrengo urtean ki-
rol antolatua egiten jarraitzeko asmoa. Multzoa 
bukatzeko kirol antolatua egitean erabilitako 
hizkuntzaz galdetu da. Atal honen bigarren 
multzoan antolatu gabeko kirolari erreparatu 
zaio. Atal hau antolatu gabeko kirola egiten du-
ten ikasleek baino ez dute erantzungo. Modu 
librean egindako kirol modalitateak, maiztasu-
na, lekua eta konpainia, ordu dedikazioa, an- 
tzemandako oztopoak eta modu horretan ki-
rola egiten jarraitzeko asmoa ere aztertu dira 
hemen.

•	 Laugarren multzoan, ez libreki, ez modu anto-
latuan kirolik egiten ez duten ikasleen informa-
zioa aztertu da (Soilik gaur egun kirolik egiten 
ez dutenentzat). Hala, kirolik ez egiteko arra-
zoiak aztertu dira (zein adinera arte egin den 
kirola, zergatik utzi zen). Azkenik, hurrengo ur-
tean kirola egiteko asmorik ote duten galdetu 
zaie ikasleei.

•	 Kirol jarduera pandemiaren ondoren izeneko 
bosgarren eta azken blokean COVIDaren on-
doren ikasleen kirol ohiturak aztertu dira. Hala, 
ikasleek pandemia aurretik kirola egiten ote 
zuten, pandemia bukatu ondoren kirola egi-
ten jarraitu ote duten, nork antolatzen duen 
eta non egiten duten aztertu da atal horretan. 
Azkenik, pandemiaren ondoren modalitatez al-
datu ote duten eta horretarako arrazoiak ere 
aztertu dira.

Prozedura

Galdetegia 2022ko bigarren hiruhilekoan egokitu 
da. Datu bilketa 2022ko urrian hasi zen, eta 2022ko 
abenduan bukatu zen. Galdetegiak ikastetxe bakoi- 
tzeko ikasgeletan egin ziren. Prozesuan zehar, tresna 
banatzeaz arduratu den aditu bat ikasleekin egon da 
eta, kasuan kasuko irakaslea bertan egonda, sortu-
tako zalantzak edo gaiak argitu dira. Prozedura ez da 
horrela bideratu 6 eta 8 urte arteko ikasleekin. Kasu 
horietan, adingabeari senide bakoitzak eman dio gal-
detegia etxean, eta ikastetxera beteta eraman dute.

Ikastetxeek azterketan parte hartzeko agertu duten 
prestutasuna bikaina izan da, zuzendaritza taldeeta-
tik zein ikasleen partetik. Orotara, Bizkaiko 33 ikaste-
txek hartu dute parte; 18 ikastetxe publiko izan dira, 
Lehen eta Bigarren Hezkuntza bereizita daukatenak; 
eta 15 ikastetxe pribatu eta/edo itunpekoak izan 
dira; kasu horretan Lehen eta Bigarren Hezkuntzako 
zikloak ikastetxe berean eskaintzen dituzte.

Aztertutako unibertsoa eta lagina

Hasieran gutxienez 1.000 galdetegiko kopurua 
planteatu zen Bizkaiko Lehen eta Bigarren Hezkun- 
tzako ikasleak barne hartzeko. Lagina egiteko gene-
ro, maila, ikastetxe mota eta esparru geografikoaren 
ezaugarriak hartu ziren aintzat. Hala, esleipen pro-
portzional bidez estratifikatutako lagina egin zen. 
Orotara, 20 eta 30 ikastetxe desberdin artean hartu 
ziren abiapuntu modura; hala, Bizkaiko lurralde es-
parru osoa hartu zen, eskualdeak kontuan hartuz.  

Ikasleen kopuru osoari dagokionez Eusko Jaurla-
ritzaren datuak aintzat hartuz, azkenean lortutako 
lagina 2.067 pertsonakoa izan da (4. taula), azter-
ketaren hasieran laginaren diseinuan planteatutako 
1.057 galdetegiko kopurua mila galdetegitan gain-
dituz (3. taula). Hala, 2.067 ikasleko lagin tamaina-
rekin, % 95eko konfiantza mailarekin, errore marjina 
zenbatetsia % 5ekoa da. Laugarren taulan lagin ho-
rren banaketa ikusten da, ikastetxe mota eta pres-
takuntza zikloaren arabera lortutako galdetegi ko-
puru osoarekin.

1. taula Lagina egiteko aintzat hartutako aldagaiak

IKASMAILA GENEROA IKASTETXE MOTA EREMU GEOGRAFIKOA

Lehen Hezkuntza: 
1, 2, 3, 4, 5 eta 6. Emakumea Publikoa

Kirol eskualdeak

Bigarren Hezkuntza: 
1, 2, 3 eta 4. Gizona Pribatua edo itunpekoa

Hasierako diseinuan planteatutakoa eta azken lagi-
nean lortutako datuak erkatuz gero, ikusiko da talde 
guztietan hasieran planteatutakoak baino erantzun 
gehiago jaso direla eta, gainera, modu orekatuan 
talde guztietan. Bosgarren taulan lagina prestakun- 
tza ziklo, ikastetxearen titulartasun eta generoaren 
arabera ageri da.

0

3. taula Hasierako lagin diseinuaren laburpen taula, ikasle eta titulartasunaren arabera.

LEHEN 
HEZKUNTZA % GALDETEGI 

KOP.
BIGARREN 

HEZKUNTZA % GALDETEGI 
KOP. GUZTIRA % GALDETEGI 

KOP.

Publikoa 31.801 % 30,2 319 19.400 % 18 190 51.201 % 48,2 509

Pribatua-Itundua 32.510 % 29,5 312 24.065 % 22,3 236 56.575 % 51,8 548

GUZTIRA 64.311 % 59,7 631 43.465 % 40,3 426 107.776 % 100 1057

4. taula Lortutako azken lagina, titulartasunaren eta prestakuntza zikloaren arabera.

TITULARTASUNA LEHEN HEZKUNTZA BIGARREN HEZKUNTZA GUZTIRA

Publikoa 546 % 26,38 329 % 15,89 875 % 42,33

Pribatua-Itundua 669 % 32,36 522 % 25,25 1191 % 57,62

GUZTIRA 1216 % 58,82 851 % 41,17 2067 % 100

LEHEN HEZKUNTZA BIGARREN HEZKUNTZA GUZTIRA

Publikoa 31.801 19.400 51.201

Pribatua-Itundua 32.510 24.065 56.575

GUZTIRA 64.311 43.465 107.776

2. taula Bizkaiko ikastetxeen banaketa, titulartasunaren eta ikasle kopuruaren arabera.

ESKAINITAKO IKASKETAK IKASTETXE KOP.

Publikoa

Haur-Lehen Hezkuntza 269

Lehen hezkuntza 166

DBH 70

GUZTIRA 505

ESKAINITAKO IKASKETAK IKASTETXE KOP.

Pribatua
-

Itundua

Haur-Lehen Hezkuntza 166

Lehen hezkuntza 105

DBH 103

GUZTIRA 374

EGITURA
Txosten honen edukia zazpi ataletan egituratu da. 
Edukira lehen sarrera egin ondoren, Bizkaiko eskola 
ikasleek egiten duten kirol jarduerara gerturatzeko 
lehen hurbilketa eskainiko da, eta bertan jaso da ki-
rol jardueraren ezarpen soziala, eta ikasleek esparru 
horretan parte hartzeko duten nahia; azkenik, ikas-
leek egiten duten kirol jardueraren ingurune soziala-
ri buruzko oinarrizko datuak eman dira.

Bigarren atal batean, eskola ordutegitik kanpo Biz- 
kaiko ikasleek egiten duten kirol antolatuaren des-
kribapen sakona eskaini da. Jarduera horien ezau-
garriak, lehiari ematen zaion garrantzia kirol an-
tolatua egitea bultzatzeko eta bestelako aldagai 
interesgarriak jaso dira. Horrek Bizkaiko eskola ikas-
leek egiten duten kirol antolatuaren argazkia lortzen 
laguntzen digu.

Hirugarren atalean aurrekoaren antzeko analisia 
egin da, kirol antolaturik egiten ez duten ikasleekin, 
hau da, kirola haien kontura egiten duten ikasleekin. 
Kirol antolatuak zein antolatu gabeko kirola egiteak, 
bereziki eskola ordutegitik kanpoko kirol jardueran 

astero ematen duten ordu kopuru guztia aintzat 
hartuz, posible egiten dute kirol jarduera eta seden-
tarismoa kalkulatzea. Azken datu horrek txosten ho-
nen laugarren atala osatzen du.

Kirol antolatua zein antolatu gabeko kirola edo biak 
egiten dituzten ikasleak identifikatu ondoren, bos-
garren atalak txostena egin den unean kirolik egiten 
ez duten ikasleak aztertzea du xede. Atal hau oso 
garrantzitsua da kirola egitea ikasle guztietara he-
laraztea ahalbidetuko duten esku hartzeak egiteko.
Seigarren atalean Bizkaiko ikasleek kirol jarduerak 
egitean pandemiak eragin ahal izan dituen ondo-
rioak aztertu dira. Hala, ordura arte egiten zen kiro-
len bat utzi izana eta horretarako arrazoiak aztertu 
dira, baita kirola egitean aldaketaren bat egon den 
eta zergatik izan den ere. Baita kirolik egiten ez zu-
ten ikasleek pandemiaren ondoren kirola egiten hasi 
ote diren ere.

Azkenik, txostena ondorioen azken atalarekin buka-
tu da; azken atal horrek erabilgarria izan nahi du 
Bizkaiko ikasleen kirol jardueraren analisi orokorra 
egiteko.

 5. taula Lortutako azken lagina, titulartasunaren, prestakuntza zikloaren eta generoaren arabera.

TITULARTA-
SUNA

LEHEN HEZKUNTZA 
LEHEN ZIKLOA

LEHEN HEZKUNTZA 
BIGARRENA ZIKLOA

LEHEN HEZKUNTZA 
HIRUGARREN ZIKLOA

BIGARREN HEZKUNTZA 
LEHEN ZIKLOA

BIGARREN HEZKUNTZA 
BIGARRENA ZIKLOA

Neska Mutila Guztira Neska Mutila Guztira Neska Mutila Guztira Neska Mutila Guztira Neska Mutila Guztira

Publikoa 60 73 133 91 91 182 117 115 232 112 88 200 68 61 129

Pribatua-
Itundua 131 144 275 113 104 217 77 100 177 87 121 208 144 170 314

GUZTIRA 191 217 408 204 195 399 194 215 409 199 209 408 212 231 443

0

Eskola ikasleek eskola ordutegietatik kanpo egiten duten 
kirol jardueraren ikuspegi orokorra eskaintzen du atal 
honek. Azterketa honetan, termino horrek nahitaezko 
eskola ordutegitik kanpo egiten diren kirol jarduerak 

izendatzen ditu; hau da, ikasgelara sartu aurretik, edo 
behin eskolak amaituta, eskolaz kanpoko jardueren 

esparruan edo are asteburu, oporraldi eta abarrekoetan 
egiten diren kirol jarduerak.

1.1. KIROL JARDUERAREN EZARPEN SOZIALA
HURRENGO ALDAGAIAK AZTERTUZ

1.1.1. Kirola egiteko arrazoiak
1.1.2. Kirola egitea gustatzea

1.1.3. Lehia gustatzea

1.2. KIROL GEHIAGO EGIN NAHI IZATEA
1.2.1. Praktikatzea gustatuko litzaiekeen kirol modalitateak

1.2.2. Ez egiteko arrazoiak

1.3. ESKOLA KIROL JARDUERAREN INGURUNE SOZIALA
1.3.1. Familia eta lagun ingurunearen kirol jarduna

1.3.2. Kirola egiteko babesaren pertzepzioa

1. HURBILKETA 
OROKORRA KIROL 

JARDUERARA 

1

1. Hurbilketa orokorra kirol jarduerara 

1.1.	 KIROL JARDUERAREN  
	 EZARPEN SOZIALA

Kirola egitea oso hedatuta dago Bizkaiko ikasleen 
artean (1. grafikoa). Gaur egun, ikasleen % 90,5ek 
eskola ordutegitik kanpo kirola egiten du. Datu ho-
riek beherakada arina izan dute 2017az geroztik (5,1 
puntu). Soilik eskola populazioaren % 9,5ek adierazi 
du ez duela eskola ordutegitik kanpo kirolik egiten.

Generoari dagokionez (2. grafikoa), nesken % 88,6k 
eta mutilen % 92,3k kirola egiten dute. Nesken  
% 11,4k eta mutilen % 7,7k ez dute kirolik egiten. 2017. 
urtearekin erkatuta, pareko joera antzeman da, eta 
beherakada sakonagoa ikusi da nesken artean muti-
len artean baino.

Horrez gain, hirugarren grafikoari erreparatuz gero, 
ikus daiteke Lehen Hezkuntzako lehen zikloan (6-8 
urte) kirola egiteko ehunekoak nabarmen altuak di-
rela, beherakada arina dutela Lehen Hezkuntzako 
bigarren zikloan (8-10 urte), eta orduan berriz ere 
gora egiten dutela Lehen Hezkuntzako hirugarren 
zikloan (10-12 urte). Une horretatik aurrera, Biga-
rren Hezkuntzako bi zikloetan beheranzko bidea-
ri ekiten diote (12-16 urte). 2017an lortutako datuei 
dagokienez, joera orokorra antzekoa da, salbu eta 
2022. urtean Lehen Hezkuntzako lehen ziklotik bi-
garrenera (6-10 urte) kirola egiten duten ikasleen 
beherakada. Analisi honi generoaren aldagaia gehi-
tuz gero, orduan berretsi egiten da Lehen Hezkun- 
tzako lehen zikloan (6-8 urte) mutilek egiten duten 
kirolaren ehunekoak neskenak baino handiagoak di-
rela (% 94,5 eta % 91,6, hurrenez hurren). Alde hori 
(2,9 puntu) nabarmen hazten da (6,7 puntu) Le-
hen Hezkuntzako bigarren ziklora iritsitakoan (8-10 
urte). Hala ere, Lehen Hezkuntzako hirugarren ziklo-
ra igarotzean (10-12 urte) aldea desagertu egiten 
da, eta bi generoek lehen etapako kuoten antzekoak 
lortzen dituzte.  Joera 2017. urtean jasotako datuen 
oso antzekoa da. 

Lehen Hezkuntzako hirugarren ziklotik aurrera (10-
12 urte), mutilek egiten duten kirolaren tasak eten-
gabe egiten du behera modu jarraituan Bigarren 
Hezkuntzako bi zikloetan. Etapa horretan, neskek 
kirol gehiago egiten dute mutilek baino. Neskak  
% 90 inguruan daude bi zikloetan; mutilak, aldiz, le-
hen zikloan (12-14 urte) % 87,4 inguruan eta bigarren 
zikloan (14-16 urte) % 86,3  inguruan daude. 2017an 
jasotako datuekin konparatuta, nesken zein mutilen 
kasuan beherakada antzeman da prestakuntza ziklo 
guztietan.

Ikastetxearen titulartasunak ez ditu alde nabarmenak 
ezartzen kirola egiteari dagokionez. Soilik antzeman 
da ikastetxe pribatu eta itunduetara doazen ikasleek 
kirola egiteko ehuneko pixka bat altuagoak dituztela 
titulartasun publikoko ikastetxeetara doazen ikasleek 
baino (4. grafikoa). Aldea 3,2 puntura igotzen da ikas-
tetxe pribatu eta itunduen alde. Datu horiek 2017ko 

datuekin erkatuta, kirol jardueraren beherakada oso 
antzekoa izan da bi titulartasunetan.

Analisi honi prestakuntza zikloa gehituz gero, ikas-
tetxeetako titulartasunaren arabera (5. grafikoa), 3. 
grafikoan komentatutako joeraren antzekoa ageri 
da. Esan daiteke, 2017. urtean gertatu bezala, Le-
hen Hezkuntzako hirugarren zikloa une eta etapa 
garrantzitsua dela Bizkaiko ikastetxe pribatu edo 
itunduetako eskola ordutegitik kanpo kirola egite-
ko. Titulartasunari dagokion joerarekin konparatu-
ta, ikus daiteke ikastetxe pribatu edo itunduetan 

6. grafikoan generoaren aldagaia txertatu da analisi 
honetan.  Horrek esan nahi du ikastetxe pribatu eta 
itunduetako neskek zein mutilek kirol gehiago egi-
ten dutela ikastetxe publikoetakoek baino. Bigarren 
Hezkuntzako lehen zikloa salbu (12-14 urte), bertan 
ikastetxe publikoetako nesken parte hartzea han-
diagoa baita. 2017ko datuekin erkatuta, ikus daiteke 
joera ez dela aldatu. Salbu eta mutilen gaur egungo 
joera ikastetxe publikoetan, Lehen Hezkuntzako bi-
garren zikloan (8-10 urte) eta Bigarren Hezkuntzako 
bigarren zikloan (14-16 urte), kasu horietan gora 
egin baitu.

Kirola egiteko ehunekoen joerari dagokionez, ikas-
tetxe pribatu eta/edo itunduetan kirola egiten duten 

kirola egiteak beherakada nabarmena duela Lehen 
Hezkuntzako lehen zikloaren (6-8 urte) eta Biga-
rren Hezkuntzako bigarren zikloaren (14-16 urte) ar-
tean; aldea 7,4 puntu nabarmenera iristen da. Gaur 
egungo datuek erakusten dute ikastetxe publikoe-
tan kirola egiteak gorakada arina izan duela Lehen 
Hezkuntzako lehen zikloan (6-8 urte) eta Bigarren 
Hezkuntzako bigarren zikloan  (14-16 urte). 

nesken kasuan, beherakada jarraituko joera ikusi da 
6 urtetik 16 urtera arte, 2017an gertatu zen bezala. 
Mutilen kasuan, kirola egiteak gorakada izan du Bi-
garren Hezkuntzako bigarren zikloaren amaieran 
ikastetxe publikoetan; ikastetxe itundu eta/edo pri-
batuetan joera, aldiz, kontrakoa da. Hala, kirola egi-
teko mailek behera egin dutela ikusten da, 7,1 pun-
tuko alde nabarmenera iritsiz Lehen Hezkuntzako 
lehen zikloaren (6-8 urte) eta Bigarren Hezkuntzako 
bigarren zikloaren artean (14-16 urte). 2017. urteare-
kin alderatuta, non kirol jarduerak behera egin zuen 
bi ikastetxe motetan, 2022. urtean ikastetxe pu-
blikoetan kirola egiteko mailak mantendu egin dira 
eta/edo gora egin dute, arinki.

IKASTETXE PUBLIKOA
NESKA % 86,7 % 81,3 % 89,7 % 86,6 % 86,8

IKASTETXE PUBLIKOA 
MUTILA % 90,4 % 94,5 % 89,6 % 89,8 % 91,8

IKASTETXE PRIBATUA 
NESKA % 93,9 % 92,9 % 90,9 % 88,5 % 86,1

IKASTETXE PRIBATUA  
MUTILA % 96,5 % 94,2 % 97 % 90,1 % 89,4

1.1.1. Kirola egiteko arrazoiak

Eskola ikasleen motibazioak ezagutzea interesga-
rria da, lagungarria izan daitekeelako kirola egitea 
eta bereziki kirol antolatua egitea bideratzeko, hain 
zuzen ere, ikasleak parte hartzera animatzeko arra-
zoiak lortzera. Ikasle bakoitzak hiru arrazoi garran-
tzitsuenak aipatu ahal izan dituenez, erantzun ani- 
tzeko galdera bat da. Orotara 4.939 erantzun jaso 
dira. 7. grafikoan ikusten denez, kirola egiten duten 
ikasleen % 86,8k gustatzen zaiolako egiten du kiro-
la; % 49,3k osasun arrazoiak aipatu ditu; % 39,2k ki-
rola egiteak lagunekin egoteko aukera ematen diola 
adierazi du. Beste arrazoi batzuen artean, % 28,2k 
trebetasunak ikasi eta hobetzeko aukera aipatu du; 
% 30ek aktibo egotea aipatu du, eta % 24,2k des-
konektatzeko egiten duela azaldu du. Ikasleek kiro-
la egiteko azaldutako beste arrazoi batzuen artean 
daude irudia zaintzea (% 13,9) edo kirol lehiaketetan 
parte hartzea (% 9,6), baina neurri txikiagoan. 

Seigarren taulan ikus daitekeen moduan, Bizkaiko 
ikasleek kirola gustuko izatea aipatu dute arrazoi 
nagusi modura (% 69,5), eta ondoren osasun arra-
zoiak datoz (% 7,4). Bigarren arrazoi modura egon-
go lirateke lagunekin egotea (% 24,8) eta osasuna 
(% 23). Hala, ikusi da hamar ikasletik zazpirentzat 
kirola egitea berez dela interesgarria, ematen dituen 
itzulkinak alde batera utzita.
 
Kirola egiteko arrazoiak generoaren arabera az-
tertuz gero (seigarren taula), ikusten da mutil eta 
nesken artean ez dagoela desberdintasun handirik. 
Kirola egitea gustatzea kirola egiteko arrazoi pixka 
bat hedatuagoa da mutilen artean (% 32,9, nesken 
kasuan, berriz, % 30,5). Horrez gain, ikasleek kiro-
la egitea eragiten duten arrazoiak osasuna (nesken  
% 16,8 eta mutilen % 15,1), deskonektatzea (nesken  
% 9,4 eta mutilen % 5,9) eta aktibo mantentzea 
(nesken % 9,4 eta mutilen % 8,2) dira.  Kirola egiteko 
arrazoiak 2017an aipatutakoen berdinak dira.

2017 2022

6. taula Kirola egiteko arrazoiak, arrazoien garrantziaren, generoaren eta prestakuntza zikloaren arabera.

ZERGATIK EGITEN DUZU KIROLA? (ERANTZUN ANITZAK: 4939)

Arrazoiak, 
guztira

Zenbaketa 1572 633 221 786 375 147 433 464 105 55 109 29

% % 86,8 % 39,1 % 13,8 % 49,3 % 24,1 % 9,5 % 28,2 % 30 % 7,4 % 3,6 % 6,1 % 1,9

1. arrazoia
(erantzun 
kop.: 1871)

Zenbaketa 1300 100 50 138 51 12 46 61 18 4 87 4

% % 69,5 % 5,3 % 2,7 % 7,4 % 2,7 % 0,6 % 2,5 % 3,3 % 1,0 % 0,2 % 4,6 % 0,2

2. arrazoia
(erantzun 

kop.: 1627)

Zenbaketa 201 403 87 375 146 57 149 153 39 13 4 0

% % 12,4 % 24,8 % 5,3 % 23,0 % 9,0 % 3,5 % 9,2 % 9,4 % 2,4 % 0,8 % 0 % 0,2

3. arrazoia
(erantzun 
kop.: 1441)

Zenbaketa 71 130 84 273 178 78 238 250 58 38 22 21

% % 4,9 % 9,0 % 5,8 % 18,9 % 12,4 % 5,4 % 16,5 % 17,3 % 4,0 % 2,6 % 1,5 % 1,5

GENEROA

Neska
Zenbaketa 708 249 107 390 220 47 218 212 57 23 69 18

% % 30,5 % 10,7 % 4,6 % 16,8 % 9,4 % 2,02 % 9,4 % 9,1 % 2,4 % 0,9 % 2,9 % 0,7

Mutila
Zenbaketa 864 384 114 396 155 100 215 252 58 32 40 11

% % 32,9 % 14,6 % 4,3 % 15,1 % 5,9 % 3,8 % 8,2 % 9,6 % 2,2 % 1,2 % 1,5 % 0,4

PRESTAKUNTZA ZIKLOA

Lehen 
Hezkuntzako 
lehen zikloa 
(6-8 urte)

Zenbaketa 322 217 5 80 12 18 64 141 57 23 10 2

% % 33,8 % 22,8 % 0,5 % 8,4 % 1,2 % 1,8 % 6,7 % 14,8 % 5,9 % 2,4 % 1,05 % 0,2

Lehen 
Hezkuntzako 

bigarren zikloa 
(8-10 urte)

Zenbaketa 301 145 31 141 36 38 77 107 25 11 20 5

% % 32,1 % 15,4 % 3,3 % 15,1 % 3,8 % 4,1 % 8,2 % 11,4 % 2,6 % 1,1 % 2,1 % 0,5

Lehen 
Hezkuntzako 

hirugarren 
zikloa (10-12 

urte)

Zenbaketa 336 109 49 207 69 33 108 64 11 6 19 7

% % 31,1 % 10,7 % 4,5 % 19,1 % 6,3 % 3,1 % 9,9 % 5,9 % 1,1 % 0,5 % 1,7 % 0,6

Bigarren 
Hezkuntzako 
lehen zikloa 
(12-14 urte)

Zenbaketa 304 82 53 178 119 21 79 74 9 9 26 11

% % 31,5 % 8,4 % 5,4 % 18,4 % 12,3 % 2,1 % 8,1 % 7,6 % 0,9 % 0,9 % 2,6 % 1,1

Bigarren 
Hezkuntzako 

bigarren zikloa 
(14-16 urte)

Zenbaketa 309 80 83 180 139 37 105 78 13 6 34 4

% % 28,9 % 7,4 % 7,7 % 16,8 % 13,1 % 3,4 % 9,8 % 7,3 % 1,2 % 0,5 % 3,1 % 0,3

Prestakuntza zikloaren ikuspuntutik, berretsi da 
kirola egitea gustatzea bereziki garrantzitsua dela 
Lehen Hezkuntzako lehen eta bigarren zikloan (6-
10 urte) (% 33,8 eta % 32,1, hurrenez hurren). Mo-
mentu horretatik aurrera, eta Bigarren Hezkuntzako 
lehen zikloan (12-14 urte) igoera arina izan arren, 
interes horrek behera egiten du % 28,9ra arte Bi-
garren Hezkuntzako bigarren zikloan (14-16 urte). 
2017. urteko datuekin erkatuta, beheranzko joera 

berdina aurkitu dugu. Orotara, kirola egitea gusta- 
tzeak 6-8 urtetik 14-16 urtera duen beherakada 4,9 
puntura iritsi da. Osasunaren arrazoiak, bestalde, 
gora egiten du adinarekin, 2017an gertatu bezala.  
Orotara, arrazoi horren garrantzia ia 11 puntu hazi da 
Lehen Hezkuntzako lehen ziklotik (6-8 urte) Lehen 
Hezkuntzako hirugarren ziklora (10-12 urte). Aitzitik, 
puntu horretatik beherakada arina ikusten da Biga-
rren Hezkuntzako zikloetan (12-16 urte).

